
CONVOCATORIA PA ESCOYER PROYECTOS DE REINTERPRETACION ARTISTICA Y
ADQUIRIR LOS SOS DERECHOS D’ESPLOTACION TEMPORAL, QUE SE VAN EXHIBIR NEL
PABELLON DEL GOBIERNU DEL PRINCIPAU D’ASTURIES EN FIDMA 2025

La Socieda Publica de Xestidon y Promocion Turistica y Cultural del Principau d’Asturies
(d’equi p’alantre, la SPXP) tien ente los sos fines la prestacion de toa clas de servicios
pa la promocion del sector y actividaes turistiques y culturales del Principau d’Asturies.

Nesti ambitu oclpase de la coordinacion, produccion y xestion de la muestra espositiva
qu’anualmente acueye’l pabelldn del Principau d’Asturies na Feria Internacional de
Muestres (d’equi p’alantre, FIDMA).

Na edicion 2025 el conteniu va versar sobre la cultura sidrera n’homenaxe al
reconocimientu de Patrimoniu Inmaterial pola UNESCO y una de les iniciatives que se
proponen ye la creacion d’obres variaes que reinterpreten dende una perspectiva
artistica ’iconu de la cultura sidrera: la botella de sidra.

Esta accion entamase en collaboracién cola Asociacion de les Artes Visuales d’Asturies
(AAVA), que va ayudar non solo a la difusion de la convocatoria ente los sos asociaos
sindn tamién al asesoramientu profesional na escoyeta de proyectos qu’a la final se
materialicen.

1. - OXETU DE LA CONVOCATORIA

L’oxetivu d’esta convocatoria ye escoyer a lo menos ocho proyectos pa la so exhibicién
na muestra espositiva sobre la cultura sidrera que va acoyer el pabellon del Gobiernu
del Principau d’Asturies asitiau nel Recintu Ferial Luis Adaro nel marcu de la Feria
Internacional de Muestres del Principau d’Asturies (FIDMA) del 2 al 17 d’agostu del
2025.

Los aspirantes han proponer una adaptacion, renovacion y reinterpretacion de la
botella de sidra dende’l puntu de vista del diseiu contemporaneu, estableciendo
rellaciones nueves cola nuestra cultura tradicional y ampliando les llinies
d’investigacion y los campos d’accion del disefu. Asina, buscase fortalecer los vinculos
ente la tradicion y la contemporaneida.

Con esta convocatoria establécense les bases y requisitos que van rexila, amas del
procedimientu pa escoyer los proyectos o propuestes artistiques que se van seleccionar
con respetu a los principios de publicida, concurrencia llibre y oxetivida.

2. - PUBLICACION Y PUBLICIDA

Esta convocatoria y bases, amas de la resolucion del procedimientu, van publicase na
paxina Web de la SPGP www.asturiesculturaenrede.es, ensin perxuiciu de los medios
complementarios de difusion que la SPXP valore usar, ente ellos les canales de difusion
de I’Asociacion de les Artes Visuales d’Asturies (AAVA).

3. - SOLICITANTES

Van poder participar nesta convocatoria les persones naturales o xuridiques, espanoles
o estranxeres, que tengan capacida plena d’obrar, nun tean incurses en dalguna
prohibicion de contratar y que cumplan estos requisitos:

- Desenvolver la so activida principal nel ambitu de les artes visuales o otres actividaes
rellacionaes con estes disciplines.

- Tar al corriente de les sos obligaciones tributaries col Estau y cola comunida
autonoma del Principau d’Asturies, amas de les obligaciones cola Segurida Social.
Social.

- Nel supuestu de resulta-yos aplicable, tar daos d’alta n’epigrafe correspondiente del
Impuestu d’Actividaes Economiques.

4.- CARACTERISTIQUES DE LOS PROYECTOS ARTIiSTICOS QUE PUEDEN PARTICIPAR
NESTA CONVOCATORIA

Les caracteristiques qu’han cumplir les propuestes son éstes:

« TEMATICA Y DISCIPLINES: Les persones solicitantes van poder proponer proyectos
artisticos inéditos de cualquiera de los campos de les artes visuales, con tema,
técniques y materiales d’escoyeta llibre.

N’ambitu de les propuestes d’artes visuales van tener sitiu proyectos de pintura,
dibuxu, obra grafica, fotografia, escultura, videoarte, tecnoloxies dixitales y
multimedia, arte dixital, intervenciones especifiques, arte sonoru, performance o
cualquier propuesta creativa interdisciplinar contemporanea.

« NUMBERU DE PROYECTOS POR PROFESIONAL O ENTIDA:

El maximu de propuestes pa participar nesta convocatoria por profesional o entida ye
d’un proyectu namas.

« TEMPORALIDA Y FECHES: Los proyectos van desenvolvese en dos fases:

« El diseiiu, desenvolvimientu y produccién tien que se facer primero del 24 de xunetu
del 2025.

« La exhibicion va facese del 2 al 17 d’agostu del 2025, existiendo la posibilida d’una
segunda exhibicion nel mes de setiembre nel marcu del Dia d’Asturies que tamién se
xestiona dende la SPXP y qu’anguano va entamase na Comarca de la Sidra.

PRESUPUESTU MAXIMU POR PROYECTU: Establezse una dotacion econémica Unica de
500 € + IVA por proyectu.

DERECHOS D’EXHIBICION: Cada profesional o entida ha cuntar colos derechos de
propieda intelectual pa desenvolver, exhibir o mostrar el proyectu que proponga y va
cedelos temporalmente a la SPXP pa la so exhibicion nel marcu de les actividaes
indicaes enantes.

CONSIDERACIONES TECNIQUES: Han tenese en cuenta estes pautes:

e Les obres que resulten escoyies van entregase directamente nel pabellén del
Gobiernu del Principau d’Asturies (Recintu Luis Adaro en Xixon).

e Han ser propuestes bones de tresportar.
La SPXP pon a disposicion peanes de 50 x 50 cms pa la exhibicion de los
proyectos que lo precisen, pantalla de TV, caballetes y tamién hai la posibilida
de la so exhibicion en paré.

e Les obres tienen que dir acompanaes d’un documentu que recueya esta
informacion: titulu, autor/a, esplicacion curtia d’ésta (maximu 8 llinies).

Los proyectos presentaos tienen que ser inéditos, quier dicise, que nun se divulgaren
enantes.

5.- PRESENTACI(:‘)N DE SOLICITUES. DOCUMENTACION PA PRESENTAR Y SITIU Y FORMA
DE PRESENTACION

Documentacion qu’ha presentase y procedimientu:

1." Ficha d’inscripcion disponible n’ ANEXU |I.
2." Declaracion responsable disponible n’ ANEXU II.

La documentacion requerio ha presentase al traviés del corréu electronicu
promocioncultura@turismoycultura.asturias.es a partir del xueves 29 de mayu del
2025 a les 12:00 h.

Nun se van almitir propuestes que se remitan al traviés d’otres canales.

La hora y fecha tope de presentacion de les solicitles van ser les 12:00 hores del
llunes 16 de xunu del 2025.

6.-ESCOYETA DE LOS PROYECTOS

Pa la valoracion de los proyectos o propuestes presentaes va constituyise una Comision
de Valoracion, que va ser I’6rganu colexau encargau de valorar les solicities d’alcuerdu
colos criterios fixaos nestes bases.

Esta va tar compuesta por:

e Consuelo Vallina, Presidenta d’AAVV (ensin votu).

e Luis Benito Garcia, director de la Catedra de la Sidra.

e Luis Feas Costilla, criticu d’arte.

e Trinidad Garcia, diseiiadora de los contenios graficos de la muestra de FIDMA
(Axencia de publicida de Talento Corporativo).

e Elena Molina Barra, coordinadora de la muestra de FIDMA.

e Montserrat Roces Fernandez, xefa del Area de Coordinacién d’Equipamientos
de la SPXP.

La Comision de Valoracion va tar constituyida validamente cuando tean presentes mas
de la meta de los sos integrantes. Los sos alcuerdos van tomase por mayoria simple de
los miembros.

La resolucion va facese, y va comunicase a los interesaos, primero del llunes 23 de
xunu del 2025 y va publicase na web www.asturiesculturaenrede.es.

Criterios de valoracion. Los proyectos van valorase d’alcuerdu con estos criterios:

Criterios xenerales:

Dau U'oxetu de la muestra, va priorizase disponer de proyectos representativos del
mayor numberu de disciplines posibles.

Criterios especificos:

Van valorase estes cuestiones:

e Aportaciones innovadores tocante al disefu.
e El grau d’interpretacion del oxetu en clave contemporanea.

e El calter innovador.
e La calida artistica de la propuesta.
e Facilida del montaxe/exhibicion/puesta n’escena.
e Sostenibilida y impactu ambiental. En xeneral, va valorase tolo qu’ayude a dar
un valor anadiu a la pieza. Quier dicise, la so polivalencia y versatilida.

7.- BIBLIOGRAFIA SOBRE LA BOTELLA DE SIDRA ACONSEYADA
Nel casu de precisar bibliografia especifica, aconséyase’l titulu:

LA BOTELLA DE XIXON. ORIXENES Y DESENDOLCU HESTORICU DE LA BOTELLA DE SIDRA
D’ASTURIES, D’EDICIONES TRABE Mas informacién disponible nesti enllaz.

8.-ACEPTACION DE LES BASES

La presentacion d’un proyectu a esta convocatoria supén |’aceptacion automatica y
dafechu d’estes bases.

INFORMACION BASICA SOBRE PROTECCION DE DATOS
Responsable SOCIEDA PUBLICA DE XESTION Y PROMOCION TURISTICA Y CULTURAL DEL PRINCIPAU D’ASTURIES, S.A.U.
Finalids Participacion nes convocatories d’Asturies, Cultura en Rede que promueva la Conseyeria de Cultura, Politica
Llingtistica y Turismu.
Llexitimacién Consentimientu del interesdu.
Los datos van poder cedese a les sales o espacios culturales asitiaos en conceyos del Principau d’Asturies.
Destinatarios
Amas, los datos de contactu van poder publicase na paxina web www.asturiesculturaenrede.es
Derechos Acceder, correxir y suprimir los datos, amas d’ otros derechos, como s’esplica na informacién adicional.
Informacién Pue consultar la informacion adicional y detallada sobre Proteccion de Datos na nuestra paxina web:
Adicional https://www.turismoasturias.es/aviso-legal

CONTACTU P’ACLARACIONES:

Socieda Publica de Xestion y Promocion Turistica y Cultural del Principau d’Asturies
Llaboral Ciuda de la Cultura

C/ Luis Moya Blanco, 261

33203 Xixon

Corréu: mroces@turismoycultura.asturias.es / ymontes@turismoycultura.asturias.es

Tfnu: 985185858 (Departamentu de Coordinacion d’Equipamientos) De llunes a vienres
de 09:30 a 14:00 hores.

